Oktober 2006

Chronik

Optakt Theatersaison

De Summer ass eriwwer, d’Leit sinn aus der Vakanz
erém, an d’Liewen geet neess sdin normalen
,1rain-Train“.

D’Theateren zu Létzebuerg stépsen hir Bithnen
of, an da kann och fir si déi nei Saison ufidnken.
Et ass awer wéi all Joers, d’'Theatere maachen op,
an och wéi all Joers ass neess ganz vill Theater
beieneen.

Op en Neits kann een dann d’Fro iwwert
d’Koordinatioun téscht den Theatere stellen. Et
huet een émmer méi d'Impressioun, all Theater
kuckt no sech, a fir de Rescht ass et egal. Soll een
iwwerhaapt nach e Commentaire iwwert deen
zditweisen Theateriwwerschoss zu Létzebuerg
schreiwen, well all Kéiers no der Summervakanz
an dann nach emol no der Chréschtvakanz, da
rabbelt et hei bei eis am Theaterkalenner, oder soll
een denken: ,Da maacht dach wat der weéllt!“

Jiddweree mengt, e misst am September-Oktober,
respektiv Januar-Februar mat enger neier Theater-
produktioun op d’Brieder klammen, an all Joer
op en Neits kritt een dann zditweis Theater am
Iwwerschoss, éier et dann nees duerch de Rescht
vun der Saison platschert.

Ma et kann een et awer net dacks genuch soen, da
fanke mer alt neess vu vir un: Theater zu Létze-

buerg: Klapp, déi 17.

Just fir de Kader ze setzen, téscht dem 13. Sep-
tember 2006 an dem 25. September 2006, also
bannent 12 Deeg, hu Létzebuerger Theater- a Kul-
turhaiser am ganzen 8 nei Spektakele presentéiert,
an am Beschte war, dat den 23. September 2006
3 Manifestatiounen um selwechten Owend op der
Affiche stungen, et war eng Theaterpremiére am
Kasemattentheater, eng Theaterpremiere zu Esch
am Theater an den Ouverturesconcert vun der
Saison am Centre des arts pluriels zu Ettelbréck.

,WEéi ass dat méiglech, oder fallt et kengem op¢“

Mir hu jo awer eng Létzebuerger Federatioun vun
de professionellen Theateren, an d’Memberen vun

De Jean-Claude Majerus ass Journalist beim radio 100,7.

der FLTP gesi sech regelméisseg. An ech stelle mer
emol vir, datt Koordinatioun sécher eng vun de
primére Missioune vun der Federatioun ass. Just,
wa mer elo kucke wat leeft, dann ass déi Koor-
dinatioun awer net vill wiert. Zwou Premiéren
op deemselwechten Owend a vill zevill Stécker
beieneen. Mir sinn &dis jo och eens, datt mer hei
zu Létzebuerg e limitéierten Theaterpublikum
hunn, andeems dat se elo all mateneen hir Pro-
duktioune weisen, deele se dése Publikum op, a
jiddweree kritt e puer Leit, awer ni vill, an engem
Mooss, datt émmer neess besonnesch bei de klen-
gen Theatere Virstellungen ofgesot ginn, well
keng Leit kommen, a genee dat ass jo net grad am
Interét vum Theater.

Theater soll fir de Public Freed an Divertissement
sinn, a mat der deels rieseger Offer zu Létzebuerg
weess ech net, op een dat als Freed kann definéie-
ren. Et kann een net vun de Leit verlaangen, zevill
dacks hannereneen an den Theater ze goen, fir
iwwerhaapt alles kénnen ze gesinn, vu ,Genoss”
woe mer mol net ze schwitzen. Da kénnt derbii,
dat mer esou schlecht dru sinn, d’Létzebuerger
Politik huet dat och verlaude gelooss: ,De Geld-
beidel gétt émmer méi eidel, et ass kee Wak méi
dran, et ass beim aarme Jang.”

Esou vill Theater beienee schléit an de Portemonni.
Kénne mer &is et nach leeschten, méi wéi 1 oder
2 Mol de Mount an den Theater ze goen¢ Huet
den normale Ménsch all Mount 200, 300 oder
400 Euro labber sétze fir den Theater, mat niewe-
bdi dem traditionelle Patt¢ Et kénnt den Ament,
do seet d’Iwwerleeung: STOP.

Wann déi eenzel Theatertruppe sech géifen
ofschwitzen an hir Produktiounen anstidnneg a
regelméisseg verdeelen, da kéinte Leit éischtens
mat Freed an zweetens ouni finanziell Contrain-
ten Theater kucke goen.

Ma wéi et schéngt, ass dat net dran.

Ma et sollt jo alles besser ginn.

D’Theaterfederatioun hat dést Joer am Kader
vun enger Pressekonferenz annoncéiert, datt eng
Persoun hallef Deeg agestallt gouf, déi é.a. och

d’Koordinatioun als Missioun hétt, méd kénne mer vu ,Mission accomplie”
schwitzen: Ech mengen net!

Huele mer nach den Internet-Site vun der FLTP, de www.theater.lu.

Den Theater hat am September seng Rentrée, wann een elo awer um
FLTP-Internet-Site op d’Rubrik Agenda geklickt huet, da konnt een... Nee,
am Fong hitt een, wéi dat sech fir en Agenda an e Kalenner gehéiert,
Datumer, d’Auerzditen a soss Detailer vun den eenzelnen Opféierunge
liese kénnen, m4 wat war lass, den Agenda op www.theater.lu war dat-
selwecht wéi e mathemateschen ,Ensemble vide“. Den Internet-Site vun
der FLTP gouf als Informatiounsquell presentéiert an dat Verspriechen
erféllt de Site eben net.

Et ass net vu Muttwéll sech och allgemeng Froen iwwert d’Theater-
federatioun ze stellen: Wéi eng Roll spillt d’FLTP¢ Wéi stinn déi eenzel
Theaterhaiser zu der Federatioun¢ Huet d’Federatioun iwwerhaapt Sénn,
wa souwéisou jiddweree méi oder manner mécht wat e wéll¢ Oder ass
d’Federatioun net einfach ,vergebene Liebesmith“¢

Koordinatioun a Kommunikatioun si Stéchwierder iwwert déi d’'Theateren
zu Létzebuerg, mat e puer Ausnahmen, nach vill musse léieren.

Wann een dem Public net mat Zdite seet, wat ee wéini a wou ka gesinn,
dann dierf ee sech als Theater och net wonneren, wann d’Sall net ganz
voll ginn well mer eben hei zu Létzebuerg, wéi scho gesot, e limitéierten
Theaterpublic hunn.

M3 et soll een d’'Hoffnung net opginn, a vldicht gétt jo awer iergend eng
Kéier: ALLES BESSER!

rOle Kulturchronik um radio 100,7 all dénschdes um 7.55 an 12.50 Aver.

